
Riżoluzzjoni tal-Parlament Ewropew dwar l-abbozz ta' miżuri ta' implimentazzjoni 
MiFID

Il-Parlament Ewropew,

– wara li kkunsidra l-abbozz ta' regolament tal-Kummissjoni u l-abbozz ta' direttiva tal-
Kummissjoni li jimplimenta d-Direttiva 2004/39/KE ppublikat mill-Kummissjoni fis-6 ta' 
Frar 2006,

– wara li kkunsidra l-abbozzi informali tal-miżuri ta' implimentazzjoni msemmija mqassma 
lill-Parlament minn dak iż-żmien 'l hawn,

– wara li kkunsidra d-Deċiżjoni tal-Kunsill 1999/468/KE li tistipula l-proċeduri għall-
eżerċitar tal-poteri ta' implimentazzjoni mogħtija lill-Kummissjoni,

– wara li kkunsidra d-dikjarazzjoni li l-President tal-Kummissjoni Ewropea Romani Prodi 
għamel lill-Parlament Ewropew fil-5 ta' Frar 2002,

– wara li kkunsidra r-riżoluzzjoni tiegħu tal-5 ta' Frar 2002 dwar l-implimentazzjoni tal-
leġiżlazzjoni dwar is-servizzi finanzjarji

– wara li kkunsidra l-Artikolu 64 tad-Direttiva 2004/39/KE li tistabbilixxi d-dispożizzjoni 
tat-"tmiem gradwali";

– wara li kkunsidra l-modifikazzjonijiet proposti fl-abbozz tad-direttiva ta' 
implimentazzjoni u l-abbozz ta' regolament ta' implimentazzjoni tad-Direttiva 
2004/39/KE vvotati mill-Kumitat għall-Affarijiet Ekonomiċi u Monetarji fit-30 ta' Mejju 
2006,

– wara li kkunsidra t-tweġiba tal-Kummissjoni Ewropea għal dawn il-modifikazzjonijiet 
proposti, mgħoddija lill-Parlament Ewropew permezz ta' ittra tad-9 ta' Ġunju 2006 
indirizzata lir-rapporteur u liċ-chairwoman tal-Kumitat għall-Affarijiet Ekonomiċi u 
Monetarji;

– wara li kkunsidra r-riżultat tal-laqgħa tal-Kumitat tar-Regolaturi Ewropej tat-Titoli fit-8-9 
ta' Ġunju 2006,

– wara li kkunsidra l-konklużjonijiet ta' l-ECOFIN tal-5 ta' Mejju 2006 li jenfasizzaw l-
importanza tas-superviżjoni, tal-kordinazzjoni u tal-konverġenza fi ħdan l-UE,

– wara li kkunsidra l-Artikoli 81 u 103(2) tar-Regoli ta' Proċedura tiegħu,

A. billi l-bażi legali tad-Direttiva 2004/39/KE hija l-Artikolu 47 tat-Trattat li ma jaħsibx 
espliċitament għall-implimentazzjoni tar-regolament; billi l-Parlament Ewropew, filwaqt 

li jżomm f'moħħu l-objettiv ta' regolamentazzjoni u infurzar aħjar ta' ambjent verament 
ġust għas-swieq finanzjarji, ġeneralment jippromwovi l-użu ta' regolamenti;

1. Jitlob lill-Kummissjoni biex tqis sewwa l-limiti tal-poteri mogħtija lilha bid-Direttiva 
2004/39/KE bi qbil mad-dispożizzjonijiet applikabbli tat-Trattat, sabiex tiġi żgurata ċ-
ċertezza legali għall-parteċipanti fis-swieq finanzjarji;

2. Jirrimarka li l-abbozz ta' miżuri ta' implimentazzjoni jikkostitwixxi soluzzjoni prattika 
biex jintlaħqu l-objettivi ta' kundizzjonijiet operattivi aħjar għall-kumpaniji ta' 
investiment u ta' postijiet ta' negozju kif ukoll ta' swieq finanzjarji fl-Unjoni Ewropea 
effiċjenti, trasparenti u sikuri;

3. Jenfasizza li x-xogħol li għamel il-Parlament Ewropew mindu ġew ippubblikati l-miżuri 
ta' implimentazzjoni ġie stimolat mill-bżonn li jiġu rispettati dawk id-dispożizzjonijiet 
leġiżlattivi li huma mmirati lejn riżultat ibbilanċjat bejn il-kompetenza u t-trasparenza 
għas-swieq finanzjarji, għal kull min għandu interess (l-azzjonisti, l-'issuers' u l-utenti), l-
awtoritajiet regolaturi u r-rappreżentanti eletti demokratikament;

4. Jilqa' b'sodisfazzjon il-volontà li wriet il-Kummissjoni Ewropea biex taħdem mal-
Parlament Ewropew biex jinkiseb l-aħjar riżultat possibbli għall-partijiet konċernati 
kollha; ifakkar fil-bżonn li l-Parlament Ewropew ikun involut u infurmat mill-ewwel 
fażijiet tax-xogħol tal-kumitat; 

5. Jinnota li l-proċedura biex jitlestew il-miżuri ta' implimentazzjoni tad-Direttiva 
2004/39/KE ftit għandha preċedent fil-mod kif normalment tiżviluppa l-leġiżlazzjoni ta' l-
UE; jiġbed l-attenzjoni lejn il-bżonn li jinkiseb riżultat soddisfaċenti għall-istituzzjonijiet 
kollha kkonċernati sabiex ir-relazzjoni interistituzzjonali tiżviluppa f'direzzjoni pożittiva;

6. Jinnota li f'ittra tat-23 ta' Marzu 2006 liċ-chairwoman tal-Kumitat għall-Affarijiet 
Ekonomiċi u Monetarji, il-Kummissarju Charlie McCreevy speċifika li n-noti ta' sfond 
huma "dokument ta' ħidma sempliċi magħmul mis-servizzi tal-Kummissjoni għal 
skopijiet ta' diskussjoni biss. Bl-ebda mod ma jikkostitwixxu emendi formali għall-
abbozzi ta' miżuri."; jikkunsidra għalhekk li dan id-dokument ma jistax iżid 
kundizzjonijiet ġodda minbarra dawk maħsuba fil-miżuri ta' implimentazzjoni;

7. Jinnota li minkejja l-approċċ ġenerali ta' koperazzjoni fost l-istituzzjonijiet ta' l-UE 
jeżistu defiċjenzi strutturali fil-mod kif isseħħ id-delega ta' poteri leġiżlattivi lill-
Kummissjoni, li jistgħu jipperikolaw ir-riżultat ta' atti ta' leġiżlazzjoni importanti bħal ma 
huma l-miżuri ta' implimentazzjoni tad-Direttiva 2004/39/KE;  

8. Jenfasizza l-volontà tiegħu sabiex ir-relazzjoni interistituzzjonali tkompli tiffunzjona 
aħjar mal-firxa ta' l-oqsma kollha tal-politika, u b'mod partikulari fil-qafas tal-proċess 
Lamfalussy, bil-ħsieb li tintlaħaq soluzzjoni soddisfaċenti għal kulħadd u dejjiema, li 
tpoġġi lill-Parlament Ewropew fl-istess livell mal-Kunsill meta tiġi msejħa lura d-
delegazzjoni tal-poteri leġiżlattivi;

9. Jikkunsidra li l-konklużjoni tal-proċedura ta' adozzjoni tad-Direttiva 2004/39/KE 
permezz ta' kodeċiżjoni tagħti lill-Parlament Ewropew irwol integrali biex jiddetermina 

fiex għandhom jew m'għandhomx jikkonsistu l-miżuri ta' implimentazzjoni, jikkunsidra li 
d-Deċiżjoni tal-Kunsill 1999/468/KE tikkonċedi lill-Parlament Ewropew mhux biss l-
awtorità li jirrifjuta leġiżlazzjoni ta' implimentazzjoni proposta jekk tkun fi ksur ta' l-
ambitu ta' poteri konċessi iżda anki li jimmodifikaha bi qbil mal-poteri ta' kodeċiżjoni li 
tkun ibbażata fuqhom u l-ispirtu ta' relazzjoni interistituzzjonali li għandu jiġi rispettat 
bis-sħiħ u solennement;

10. Jinnota l-importanza li jkun ikkonsolidat l-irwol tas-CESR fil-kordinament ta' l-
attivitajiet tar-regolaturi nazzjonali u bil-ħsieb li tiżdied il-koverġenza regolatorja, u bħala 
l-konsulent ewlieni indispensabbli fil-livell Ewropew għal kwistjonijiet li jaqgħu fil-
kompetenza tiegħu;

11. Jirrimarka li, konsegwentement, l-attività kordinattiva bejn ir-regolaturi nazzjonali 
ġeneralment għandha tkun soġġetta għad-diskussjoni fi ħdan il-Kumitat tar-Regolaturi 
Ewropej tat-Titoli; jinnota li dan, b'mod partikolari, għandu x'jaqsam ma' l-oqsma li 
ġejjin:
– it-tfassil u l-ħolqien ta' arranġamenti għall-iskambju ta' informazzjoni dwar 

tranżazzjonijiet bejn l-awtoritajiet kompetenti nazzjonali kif titlob id-Direttiva 
2004/39/KE skond l-artikolu 13. ta' l-abbozz ta' regolament ta' implimentazzjoni,

– id-determinazzjoni ta' u d-diskussjoni bejn l-awtoritajiet kompetenti nazzjonali dwar 
is-suq l-aktar rilevanti f'termini ta' likwidità jew l-alternattiva tiegħu skond l-artikoli 8 
u 9 ta' l-abbozz ta' regolament ta' implimentazzjoni u s-soluzzjoni  ta' konflitti 
potenzjali dwar kwistjonijiet bħal dawn bejn l-awtoritajiet kompetenti,

12. Jenfasizza li, fl-istat attwali, il-Kumitat Ewropew tar-Regolaturi tat-Titoli m'għandux il-
mezzi operazzjonali biex iwettaq l-irwol tiegħu b'mod effettiv;

13. Jitlob lill-Istati Membri biex jipprovdu s-CESR bil-mezzi neċessarji biex id-Direttiva 
2004/39 u l-miżuri ta' implimentazzjoni tagħha jidħlu fis-seħħ;

14. Jitlob lill-istati Membri biex isaħħu r-responsabiltà demokratika tal-Kumitat tar-
Regolaturi Ewropej tat-Titoli, speċjalment lejn il-Parlament Ewropew;

15. Huwa ta' l-opinjoni li, kif inhuma bħalissa, il-poteri ta' implimentazzjoni verament 
jirrappreżentaw l-aħjar riżultat li jista' jintlaħaq għall-partijiet kollha kkonċernati;

16. Jaċċetta l-miżuri ta' implimentazzjoni.

17. Jagħti istruzzjonijiet lill-President tiegħu biex iressaq din ir-riżoluzzjoni lill-Kunsill, lill-
Kummissjoni u lill-Kumitat tar-Regolaturi Ewropej tat-Titoli.


